
YÜNG NGÜ 62

1.  Ta te Yesu ja ga Lazaro eke ake ne, anu ta duwu ta de ne ka neh?
-Tengu Yesu le ta de wu kpara wu wazi me de muru kuwa.

2.  Marta fi ta ga Yesu ena azuku enga niye gbu adu ra.  De ngu ta te Yesu mala?
-Abala de.

3.  Marta emala ta teka adu ra la ga neh?
-Adu ra la ra te wu kpara ta te uwu kpi eyi ena auku teka de me kolo mgbanga uwu teka wu sit ngu ta te wu mere.

4.  Lazoro ti ta amgbu gi gbura te wu kpara ena azuku tete ta neh ka neh?
-Tengu Yesu ta lakpala angu Yesu de zuku gbu kpi de zuku de fi bedi.

5.  Yesu ga kpara te le ngu ni eyi la engu ena magbu fi bedi kpara eneamgbu fi bedi te engu kpe neh baye?
-Yesu emala ta ga kpara te le nguni eyi la kuru na ena anu kpaka wo ni agbu kpi te kuku te kpi eyi la.

6.  Yesu mere ta azuku Lazoro neh baye?
-Tengu Yesu reke ta wu kpara ‘buru maye.

7.  Yesu zuku ta Lazoro neh tengu neh?
-Yesu le ta de wu kpara wu ga me de wazi fu kpi.

8.  Kpara ta te le amoro Yesu ne de wu da?
-Wu mere wu kpara de wu Pharisee.

9.  Kpara ta te emala fu wu cogboro wu kpara la de wu Pharisee ga wu moro Yesu ne ta de da?
-Ade Satana.
-Wu kpara le ta amgbu akoro de wu engawu fu Yesu.

Ni Tanga La Marko 10:13

13-Wu kpara mgbu ta akoro de wu jeji fu Yesu de engu ö kpaye fu uwu, wu matima mgbu ta azinga ekute uwu.

-Wu matima la mgbu ta azing te wu kpara la ta neh tengu neh?

-Wu matima fi ta ga Yesu le de wuh mbusa ni de wu jeji nda de.

-Wu jeji embusa ta Yesu?
-Abala de.

-Yesu mala ta fu wu matima kaye ga neh?

Ni Tanga La Marko 10:14

14-Ta te Yesu wu ngu la ne, fu su ta asiti ye tete.  Fa amala gu uwu ga, “Yi ce wu jeji de wu karo kpakara, yi ya asi de uwu de, 
tengu su ka me afu wu kpara de baka wu jeji ne.”

-Su siti ta te Yesu ka wu matima kaye ne tengu neh?

-Tengu wu matima mgbu ta a asi de wu kpara ta te wu koro de wu enga wu kpaka Yesu ne.

-Yesu le wu jeji ‘buru?
-Weyi.

-Yesu le wu jeji ‘buru neh ka neh?

-Ka ete Yesu reke wu jeji ‘buru maye ne.

-Ka ete Yesu reketa wu jeji ‘buru neh, ale ta a kuwa wu jeji ‘buru.

-Wu yaka wu jeji kpa baka wu kpara ka tima ka Satana?

-Weyi.

-Wu jeji le kpa de wu kuwa uwu esaka wazi wu sitingu, de kpi de Satana?
-Weyi.

-Dela singu te ale de wu jeji je kpa ri me tete ne.
-Enga Yesu mala ta teka wu jeji de gba me ga neh?

Ni Tanga la Marko 10:15-16

15-Fu Yesu amal ga, “ma mala tiyi fafanu kpara te za gba me baka wu jeji de la, ati ari gbugbu de.”
16-Fa aza wu jeji esaka ye, fa a ö kpaye atö maku fu uwu.

-Yesu mala la ta ga neh, de engu ga te kpara za gba me baka jeji de la, ati ari gbugbu de ne?

-Yesu emala ta ga te ni le me baka le ngu ka jeji de la, ni ti akuwa de.

-Le ngu ka jeji neh baye?

-Le ngu ka jeji de zu le ngu.

-Jeji ele ndaye ngu de maguma ye ‘buru.
-Jeji komoko e la ka niyi la, ale engu de maguma ye ‘buru.

-Te wu bi jeji werese ekere niyi la, ale engu de maguma ye ‘buru.

-Bu baka ete jeji le niye de maguma ye ‘buru ne, Yesu ga ni le me de maguma ni ‘buru.

-Te ni le me de maguma ni ‘buru de la, ni ti akuwa de.

-Baka tate Yesu enu te kaje kaye ne, fu gara paranga ta akoro fu Yesu ayi tata.

3



Ni Tanga La Marko 10:17

17-Baka ta te Yesu enu tekaje kaye ne, fu gara komoko ta akpe akoro ati ede lolo koto fa amala ga, “zuka muru gatamu ngu fa ayi 
tata ga, “Mana amere neh baye teka de ma gbu fi bedi ne?

-Paranga komoko la yi ta ta Yesu ga neh?

-“Mana amere neh baye teka amgbu fi bedi?”

-Komoko la eyi ta ta Yesu la ga neh?

-Ayi ta ta Yesu ga zuka ngu te ni na amere teka amgbu fi bedi ni ne diyi?

-Ayi ta ta Yesu ga ete ni na atö teka de ni mgbu fi bedi neta ne neh?

-Zuka ngu kani ti eyi amere ni akuwa?
-Abala de.

-Yesu mala lugu ta ga neh?

Ni Tanga La Marko 10:18

18-“Mu i ra zuka kpara neh kane?” fu Yesu ta ayi tata.  “Zuka kpara nda ma Bu me kpikpiye.

-Yesu yi tata komoko la ga a i ni zuka kpara neh ka neh?

-Fu Yesu ta amala ga zuka kpara nda ma bu me kpikpiye.

-Yesu emala ta ga ni de zuka kpara de?
-Abala de.

-Yesu emala ta ga ni de me de?
-Abala de.

-Enga Yesu mala ta ngu te engu mala la tengu neh?

-Yesu le ta de komoko la wu ga ka ete wu yaka wukpara agbu sitngu neh, zuka kpara nda ma.

-Yesu le ta kpa de muru kumuko la wu ga, ka ete me mere sitingu de bu maye neh, me zu ka kpara bu maye.

-Muru kumuko la fi ndaye ta ga ni na akuwa ta neh baye?

-Ka mamere zuka wu ngu.

-Komoko la wu ta ne neh de?

-Komoko la wu ta de ga zuka ngu kuwa ni nda de ne de.

-Komoko la wu ta de ga wu zuka ngu kani ti afu wu sitingu kanu agbu zuka ngu nda de ne de.

-Komoko la wu de ga wu zuka ngu te ni emere to kpatanu ti afu magumani te de sisit to esambu ne de ne de.

-Amgbu bu baka edene:

-Te ri ru zu to esambu la, te ni zuru kukute la ati eyi afu teye?
-Abala de.

-Ri ru la la kpafi maziye tö esambu.

-Te ri ru de wu ru gbu yela, ati eyi afu teye te ni furu kuku te la?
-Abala de.

-Ri ru la la kpafi de wu ru gbuye to.

-Komoko la wu de ta ga wu yaka ni de maguma ni baka mazi ri ru ne de.

-Baka ta te komoko la emere wu zuka tima to etanu ne, afu ta mamagumana to esmaub nda de.

-Yesu le ta de komoko la wu ga zuka kpara ndama ka ete wu yaka wu kpara ‘buru de mazi maguma wu ne.

-Ka ete wu yaka maguma ni agbu siti ngu ne, zuka tima ti afu maguma ni de.

-Ni ti akoro zuka wu kpara de amere wu zuka ngu de.

-Wu zuka tima ti amere ni de ni koro de zuka wu kpara de.

-Enga Yesu mala ta ga neh?

Ni Tanga La Marko 10:19-20

19-Fu Yesu amala ga “Ma wu wu riri kpoa: ‘Mu ya amoro kpara de, mu ya ara de wara kpara de, mu ya azi e de, mu ya su wu de, 
mu ya fiti ede, mu kpe curu wu womu ake nimu.’”

20-“Muru gu tamu ngu,” fata amala ga, “ma mere wu riri la eyi ‘buru gbu ra tate la cuku de.”

-Muru kumuko la mala lugu ta ga neh?

-Ga ni banda ta wu riri la eyi ‘buru ö enguta la jeji.

-Dela fa nu?
-Abala de.

-Kpara ti eyi a mere wu riri ka me ‘buru?
-Abala de.

-E ta te muru kumuko la wu de ne ta de neh?

-Komoko la wu ta de ga baka ta te engu mere wu riri la ‘buru to kpata nu neh, magu ma na to esambu mere wu riri la ‘buru ne de ne neh 
de.
-Yesu mala taga te kpara cika werese de gumu ye la a ra de werese la eyi emaguma ye.

-Mu wu si ngu ta te me tö wu riri kaye fu wu Israel agbu ngara su ne takpö?

-Me wu ta kpö ga wu Israel ti a mere wu riri kaye la ‘buru de.
-Me tö ta wu riri kaye fu wu Israel ta neh tengu neh?

-Teka du wu Israel wu ga ani ti amere wu riri ka me ‘buru de.
-Teka de wu wu ga maguma ani de wu sitingu gbuye.

-Teka de wuwu ga maguma ani ziazi.
-Teka de wu wu ga ani wu zuka kpara de.

-Teka de wu wu ga zuka kpara nda ma bu me kpikpiye.

-Ni ti eyi amere wazi tka amere wu riri ta buru tö etanu, maguma ni ena amgbu ndaye fibu mazi ye tö esambu.

-Ni ti eyi amere zuka wu tima de maguma ni nde, maguma ni ti amgbu marekede engegira me de.

-Enga Yesu mere ta neh neh?

Ni Tanga La Marko 10:21a

21a-Yesu cika ta engu fa ale engu

-Baka ta te mur kumuko la wu ta de a magumani mbi engegira me de ne de neh, Yesu le ta engu.

-Yesu le ta muru kumuko la ne tengu neh?

-Ka eta te Yesu reke engu maye ne.

-Tengu Yesu le ta akuwa engu ka siti maguma na ne.

-Yesu le wu kpara ‘buru, engu le ta akuwa wu kpara ‘buru ka wu siti maguma wu te di tö esambu ne.

-Enga Yesu mala ta fu muru kumuko la ga neh?

Ni Tanga La Marko 10:21b

21b-Fu Yesu ta amala ga “E te mu mere de ne, “fa amala ga, “Mu nu de mu se wu e kamu ‘buru de mu to fu wu muru cinga, fu mu
na amaka wu e la kpagbu kpi.  Fu mu akoro afa ngara.”

-Me mala ta fu muru kumuko la ga amere neh?

-Ga a se wu e kaye ‘buru de a to fu wu muru cinga fa akoro afa nga ni.

-Yesu mala ta bala ne tengu neh?

-Tengu Yesu le ta akuwa muru kumuko la ka siti maguma na.
-Yesu wu ta kpö ga komoko la le wu e keye la afa wu muru cinga.

-Yesu wu ta kpö ga komoko la le wu ekeye afa te engu le me.

-Te ni le wu e afa me la, me ti eyi akuwa ni?

-Abala de.

-Enga muru kumuko la mere ta ne neh?

Ni Tanga La Marko 10:22-24

22-Te engu je ngu la ne, fu jaja ta a siti ye, anu ta de cinga, tengu wu e ta esaka na gbe.
23-Fu Yesu ta acika kpi ede ye fa amala fu wu matima kaye ga, “A kpekpeke fu wu muru kumuko ari agbu kpi!”
24-Curu mere ta wu matima kaka ka ngu te engu mala ne.  Fu Yesu ta kpa amala gara ngu ga, “wu jeji a kpekpeke teka de kpara ri 

agbu su ka me!”

-Muru kumuko la nu ta de cinga ne ka neh?

-Ka eta te wu e di esaka na gbe neh.

-Ka ete engu la ta atö wu e keye ‘buru sidi de ne.

-Tengu engu le ta de Yesu fu maguma ni de.

-Ta te wu kpara yi ta ta Yesu ga ani ena amere baye teka akuwa ne, Yesu mala ta fu uwu a neh?

Ni Tanga La Yona 6:28-29

28-Fu uwu ta ayi ta ta ga, ni na amere baye amere tima te me le neh?
29-Fu Yesu ta amala ga, “Tima ka me dene: Ale kpara te engu tima neh.”

-Tima te nina amere teka akuwa neh bu ale Yesu Christo.

-Kpara te ti eyi akuwa ni ka wu siti maguma ni ne de da?

-Ade Yesu Christo.

